КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ
"Му участокъяс вылö кокньöдöм пöрадок серти рöдкутысьлысь правояс оформитöм кузя Россия Федерацияса öткымын законодательнöй актö вежсьöмъяс пыртöм йылысь" 432133-4 №-а федеральнöй оланпас бала йылысь
Россия Федерацияса Федеральнöй Собраниелöн Государственнöй Думаса депутат П.В. Крашенинниковöн пыртöм "Му участокъяс вылö кокньöдöм пöрадок серти рöдкутысьлысь правояс оформитöм кузя Россия Федерацияса öткымын законодательнöй актö вежсьöмъяс пыртöм йылысь" 432133-4 №-а федеральнöй оланпас бала видлалöм бöрын Коми Республикаса Государственнöй Сöвет шуис:
1. Ошкыны "Му участокъяс вылö кокньöдöм пöрадок серти рöдкутысьлысь правояс оформитöм кузя Россия Федерацияса öткымын законодательнöй актö вежсьöмъяс пыртöм йылысь" 432133-4 №-а федеральнöй оланпас баласö оланпас бала вылö отзывын пасйöм помкаяс вылö ыстысьöмöн (содтыссьö).

2. Мöдöдны тайö Шуöмсö да оланпас бала вылö отзывсö Россия Федерацияса Федеральнöй Собраниелöн Государственнöй Думаса гражданскöй, уголовнöй, арбитражнöй да процессуальнöй законодательство кузя комитетö, Россия Федерацияса Федеральнöй Собраниелöн Федерация Сöветö, Россия Федерацияса Федеральнöй Собраниелöн Федерация Сöветса членъяслы – Коми Республикаöс петкöдлысьяс Е.Н.Трофимовлы, И.В. Васильевлы, Коми Республикасянь Россия Федерацияса Федеральнöй Собраниелöн Государственнöй Думаын депутат Ю.А. Спиридоновлы.
3. Тайö Шуöмыс вынсялö сійöс примитан лунсянь.

Коми Республикалöн

Государственнöй Сöветса Веськöдлысь                          М.Д. Истиховская
Сыктывкар

2007 вося июнь 21 лун

Коми Республикаса

Государственнöй Сöветлöн

2007 во июнь 21 лунся

IV-1/111 №-а Шуöм дорö
содтöд

"Му участокъяс вылö кокньöдöм пöрадок серти рöдкутысьлысь правояс оформитöм кузя Россия Федерацияса öткымын законодательнöй актö вежсьöмъяс пыртöм йылысь" 432133-4 №-а федеральнöй оланпас бала вылö 
ОТЗЫВ
Тайö федеральнöй оланпас баласö ас кадö пыртöмыс  подуласьö сы вылö, медым гражданалысь налы сетöм му участокъяс вылö правояссö водзö вылö позис кокньыдджыка легализуйтны, мый индöма "Вöрзьöдны позьтöм öткымын объект вылö кокньöдöм пöрадок серти гражданалысь правояс оформитöм кузя Россия Федерацияса öткымын законодательнöй актö вежсьöмъяс пыртöм йылысь" 2006 во июнь 30 лунся 93-ФЗ №-а Федеральнöй оланпасöн, сы вöсна мый эз став гражданаыс  вермыны ас кадö оформитны налы сетöм му участокъяс вылö правояссö, а индöм гражданалöн рöдкутысьяс вылö му участокъяс вылö кокньöдöм пöрадок серти государственнöй право пасйöмыс оз паськав.
Сетöм федеральнöй оланпаслöн балаыс веськöдöма оланінын да оласногын вöдитчыны колана вöрзьöдны позьтöм эмбур вылö (олан керкаяс, товариществоясын да кооперативъясын садовöй керкаяс да гаражъяс), а сідзжö лöсялана му участокъяс вылö водзö вылö правояссö офрмитöм могысь условиеяс лöсьöдöм вылö, мый серти "Вöрзьöдны позьтöм öткымын объект вылö кокньöдöм пöрадок серти гражданалысь правояс оформитöм кузя Россия Федерацияса öткымын законодательнöй актö вежсьöмъяс пыртöм йылысь" 2006 во июнь 30 лунся 93-ФЗ №-а Федеральнöй оланпасын му участокъяс вылö кокньöдöм пöрадок серти государственнöя пасйöм правоясыс паськалöны оз сöмын граждана вылö, кодъяслы вöлі сетöма му участокъяссö, но и индöм гражданалöн рöдкутысьяс вылö.
Тайö висьталöмсö тöд вылын кутöмöн Коми Республикаса Государственнöй Сöвет ошкö тайö оланпас баласö.     Исп. Исакова 2 889 пас
